
QISHLOQ XO‟JALIK PARRANDALARINING GO‟SHT, TUXUM 

MAHSULDORLIGI VA AHAMIYATI . 

 

Q.Sarsenbaev., K.Xojambergenov 
Samarqand davlat veterinariya meditsinasi, chorvachiliik va 

biotexnologiyalar universiteti Nukus filiali  

 

Xozirgi kunga kelib seleksiya yutuqlaridan foydalanib tovuqlarning ko‗p 

sonli zotlari, krosslari va liniyalari, duragaylari, shuningdek, axoli xonadonlari 

uchun mos parrandalarni yaratildi. Taxminlarga ko‗ra, dunyoda ularning 700 dan 

ortiq zotlari va duragaylari mavjud. Parrandalarning katta qismi Yevropa 

mintaqasida keng tarqalgan, ularning 32 tovuq zoti yo‗qolib ketgan deb taxmin 

qilinadi. Ayni davrda dunyo bo‗yicha tovuqlarning 286 dan ortiq zotlari yo‗q 

bo‗lib ketish arafasida. Sobiq ittifoqda mamlakatlari xududlarida xam 100 ga yaqin 

mahalliy va seleksiya tovuq zotlari mavjud bo‗lib, ayni davrda ularning ba‘zilari 

yo‗qolib ketgan. 

Sharqiy Yevropada parrandalarning genetik resurslarini (genofondi) 

baholashga ko‗ra, 1990-yillarda tovuqlarning 56 ta mahalliy zotlari va liniyalari 

mavjud bo‗lib, ulardan 24 tasi Rossiyada, 8 tasi Ukrainada va 7 tasi Polshada 

yaratilgan. So‗nggi 30 yilda bu xududlarda parrandalar zotlari, soni kamayishi, 

irsiy belgilarini pasayishi kuzatilmoqdi. 

Respublikamizda parrandalarning tuxum va go‗sht hamda go‗sht – tuxum 

yo‗nalishidagi turli zotlari, krosslari va liniyalari boqilmoqda. 

Parrandalardan yil davomida o‗rtacha tovuqlardan 250-300, kurkalardan 

100-150, o‗rdaklardan 180, g‗ozlardan 80-100 dona, bedanalardan 180-300, 

sesarkalardan 100 dona atrofida tuxum olish mumkin. 

Tuxum yo‗nalishidagi parrandalar go‗sht yo‗nalishidagi parrandalarga 

nisbatan ko‗p tuxum beradi, leggorn tovuqlari 250-260 dona tuxum berganda 

go‗sht yo‗nalishidagi kornish zotli tovuqlar 120-130 dona tuxum beradi, yoki 

tuxum yo‗nalishidagi xaki-kampbell o‗rdaklari 200, pekin o‗rdaklari 130 dona 

tuxum berish imkoniyatiga ega. 

Parrandalarning tovuq, o‗rdak, kurkalarning tuxumdorligi yoshi oshgan sari 

yiliga o‗rtacha 10-15 foizga kamayib boradi, jumladan uch yoshli tovuqlar 1-

yoshdagi tovuqlarga nisbatan 25-30 foiz kam tuxum olinadi. Shuning uchun ota-

onalik galasi tovuqlaridan inkubatsiya tuxumlari olish uchun faqat 2-3 yil, sanoat 

galasi tovuqlaridan esa 1-1,5 yil foydalaniladi. 

G‗ozlarning tuxumdorligi 4 - yoshgacha ortib boradi. Ularda ikkinchi 15-25 

foiz, uchinchi yili 35-40 foiz tuxumdorligi ortishi sababli ulardan 5-6 yilgacha 

xo‗jalikda foydalanish mumkin. 

Parrandalar tuxumi urug‗langanda jinsiy hujayra bo‗lib, o‗z tarkibida 

embrionining o‗sishi va rivojlanishi uchun zarur bo‗lgan barcha to‗yimli 

moddalarni saqlaydi. 

Shu boisdan tuxum tarkibida inson uchun zarur bo‗lgan ko‗pgina to‗yimli 

moddalar mavjud va u turli yoshdagi insonlar tomonidan yaxshi iste‘mol qilinadi. 

Tovuq tuxumi tarkibi 66-70% suvdan, 12-13 % oqsildan, 10 %, yog‗dan va 

1%gacha mineral elementlardan tashkil topgan.  

Turli qishloq xo‗jalik parrandalari tuxum shakli va vazni bo‗yicha 

farqlanadi. G‗ozlarning tuxum vazni 180 g, kurkalarda 90 g, kaptarlarda 18-25 g, 

bedanalarda o‗rtacha 8-10 g bo‗ladi. Turli parrandalarning tuxumlarining kimyoviy 

tarkibi quyida keltirilgan (1-jadval). 

 

Qishloq xo„jalik parrandalari tuxumlarining o„rtacha kimyoviy tarkibi, % 

Parranda 

turi 
Suv 

Quruq 

modda 

Organik moddalar 
kul 

Jami Oqsil Yog‗lar Uglevod 

Tovuqlar 73,6 26,4 25,6 12,8 11,8 1,0 0,8 

Kurkalar 73,7 26,3 25,5 13,1 11,7 0,7 0,8 
O‗rdaklar 69,7 30,3 29,3 13,7 14,4 1,2 1,0 

G‗ozlar 70,6 29,4 28,2 14,0 13,0 1,2 1,2 

Sesarkalar 72,8 34,0 26,3 13,5 12,0 0,8 0,8 

Bedanalar 73,3 25,4 25,5 13,9 13,1 0,6 0,8 

 

Tuxumning vazni va yirikligi parranda yoshini kattalashi bilan ortib boradi, 

ikkinchi yil tovuqlar birinchi yilga nisbatan 20-30 foiz og‗ir tuxum beradi. 

Inkubatsiyada ochirish uchun faqat urug‗langan (otalangan) tuxumlar ishlatiladi. 

Uning sifati urug‗langanlik nisbati, tuxumdan jo‗ja chiqishi va jo‗jalarning 

saqlanuvchanlik ko‗rsatkichlari bilan belgilanib, urug‗langanlik 95-98 foiz, jo‗ja 

chiqishi 80 foizdan kam bo‗lmasligi kerak. 

Tuxum yo‗nalishidagi parrandalarning xozirgi kunda eng zamonaviy yuqori 

mahsuldor krosslaridan Lomann (Germaniya), Xayseks, Bovans, Dekalb 

(Gollandiya), Xaylayn (AQSH) va Rodonit, Sheyver (Rossiya) zotlari ma‘lum. 

Tovuqlar bir yilda uy sharoitida 250 donagacha, sanoat parrandachiligida 330-340 

donagacha tuxum berishi mumkin. Bir dona tovuq tuxumining og‗irligi o‗rtacha 

45—65 grammga boradi. 

